
राष्ट्रीय राजमार्गों के टॉल कर बैरियरों पर प्रयुक्त होने वाली भाषाएं
2650. डॉ. सत्यनारायण जटियाः   

क्या सड़क परिवहन और राजमार्ग मंत्री यह बताने की कृपा करेंगे किः
(1)  राष्ट्रीय राजमार्गों, टॉल टैक्स बैरियरों और संकेतकों पर राजभाषा हिंदी के अलावा राज्यों की कौन-कौन सी क्षेत्रीय भाषाओं का प्रयोग किया जाता है; और
(2)  मंत्रालय तथा विभागों की वर्ष 2018 की कार्यान्वयन समिति की बैठकों में राजभाषा विभाग द्वारा जारी वार्षिक कार्यक्रम के कार्यान्वयन की स्थिति का ब्यौरा क्या है?

उत्तर
सड़क परिवहन और राजमार्ग मंत्रालय में राज्य मंत्री
(श्री मनसुख एल. मांडविया)
(1) : राष्ट्रीय राजमार्ग फीस नियम के अनुसार, निष्पादन प्राधिकारी प्रयोक्ता शुल्क दरों, प्रयोक्ता शुल्क के भुगतान से रियायत-प्राप्त यान-वर्गों तथा निष्पादन प्राधिकारी के नाम, पता और संपर्क नंबर से संबंधित सूचना को पथकर प्लाज़ा से एक हजार मीटर पहले हिंदी और अंग्रेजी में तथा पथकर प्लाज़ा से पांच सौ मीटर पहले अंग्रेजी और स्थानीय भाषा में प्रमुखता से प्रदर्शित करेगा।
(2) : विभिन्न शासकीय कार्यों में हिंदी के क्रमिक प्रयोग में वृद्धि करने के उद्देश्य से वर्ष 2017-18 के दौरान मंत्रालय की राजभाषा कार्यान्वयन समिति की प्रथम तीन तिमाही बैठकें क्रमशः 14 जून, 2017, 29 सितंबर, 2017 एवं 26 दिसंबर, 2017 को आयोजित की गईं और चौथी व अंतिम तिमाही की बैठक 27 मार्च, 2018 को आयोजित की जानी है ताकि राजभाषा विभाग द्वारा राजभाषा के संबंध में जारी वार्षिक कार्यक्रम के अनुसार लक्ष्यों को प्राप्त किया जा सके।

